
Назіральнік Аляксандра Зуева:
“рэферэндум  стаў  святам  для
ўсіх»

Сярод  назіральнікаў,  якія  сочаць  за  ходам  галасавання  на
рэспубліканскім  рэферэндуме,  –  Аляксандра  Зуева,  якая
ажыццяўляе назіранне на ўчастку для галасавання № 41 у Старой
Беліцы.

Па нашай просьбе яна падзялілася сваімі ўражаннямі аб працы
ўчастковай  камісіі  і  дачыненні  да  грамадзян  да  ўдзелу  ў
рэферэндуме:

– Участак для галасавання № 41, акрамя Старой Беліцы, уключае
яшчэ два населеныя пункты-Зялёныя Лукі і Галееўку. Жыхары двух
апошніх  вёсак  аддалі  перавагу,  у  асноўным,  надомнае
галасаванне. А вось вяскоўцы са Старой Беліцы вельмі актыўна
ішлі на ўчастак як падчас датэрміновага галасавання, так і ў
асноўны дзень.

Адзначу, што многія выбаршчыкі прыходзілі сем’ямі, бралі з
сабой дзяцей і рабілі фота, імкнучыся захаваць важны момант
удзелу ў рэферэндуме для сямейнага фотаархіва. Такое станоўчае
стаўленне, вядома, не можа не радаваць.

Праца ўчастковай камісіі ніякіх нараканняў не выклікала. Усе
арганізацыйныя  пытанні  былі  вырашаны  на  высокім  узроўні.
Галасаванне ішло ў спакойнай, пазітыўнай атмасферы.

Думаю, рэферэндум стаў значнай падзеяй і сапраўдным святам для
ўсіх жыхароў раёна.

